
УДК 004.42 
ЗАМОНАВИЙ ТЕХНОЛОГИЯЛАРДАН ФОЙДАЛАНИБ ТАЪЛИМ 

БЕРИШНИНГ ЎЗИГА ХОС ХУСУСИЯТЛАРИ 
 

М.А. Бахронова1, Ж.Ж. Атамурадов2  
 

Аннотация 
 
Ушбу мақолада замонавий технологиялардан фойдаланиб маьруза, 

семинар ва мустақил ишларни ташкил қилиш ҳақида маьлумот берилган.  
 

Калит сўзлар: замонавий технология, тақдимот, слайд, анимация эффектлари, 
мультимедиа воситалари, ўргатувчи ва назорат қилувчи тестлар.  

 
Замонавий технологиялардан фойдаланиб таълими беришнинг мухим 

жиҳати шундаки, таълим олувчиларда замонавий технологиялардан 
фойдаланиш ва уларни ишлатиш маданияти шаклланади. Бундан ташқари 
таълим олувчининг дарсга қизиқиши анча ортади, у нафақат эшитади, балки 
ўзи ўрганаётган соҳа бўйича кўргазмали равишда билим олади. Яна бир муҳим 
жиҳатни эътиборга олиш керак: замонавий ахборот технологиялари ўқитувчи 
фаоллиятини енгиллаштиради, лекин бу технологиялардан тўғри фойдалана 
билиш хам мухимдир. Масалан, чет тили дарсларида шу тилда мавзуга оид кино 
кўрсатилса, шу жараённи тўғри ташкил қилиш, яъни талабалардан маълум 
жойда кино нима ҳақидалиги, ҳозир кўрсатилган эпизодда нима ҳақида гап 
кетаётганини таълим олувчи тушунтириб бера олиши керак, акс ҳолда дарсдан 
самара бўлмайди.  

Маъруза ўтиш жараёнида хам замонавий ахборот технологиялари катта 
имкониятлар беради. Ўқитувчилар, педагоглар маъруза дарсларини проектор 
ёрдамида ташкил қилсак, таълим олувчиларни дарсга қизиқишлари анча орти-
ши сир эмас. Лекин, баъзи бир тақдимот дарсларини ташкил қилиш учун 
қуйидаги тавсиялар ахамиятга эга. Слайдлар ёрдамида маъруза ўтишда 
қуйидаги қоидаларга амал қилиш мақсадга мувофиқ:  

- слайдлардаги маълумотлар бир ҳил бўлиб қолмаслиги;  
- слайдларга жойлаштирилаётган маълумотлар қисқа ва аниқ бўлиши, 

таълим олувчилар маълумотни қабул қилишлари осон бўлиши;  
- слайдларда фойдаланиладиган фон ва ёзув ранглари таълим олувчи-

ларнинг кўзларини чарчатмаслиги;  
- ёзув ўлчами яқол кўринадиган бўлиши, яъни проектордан узоқда жой-

лашган таълим олувчилар ҳам бемалол ёзувларни кўра олишлари;  
- слайдларда анимация эффектларини қўллашда меъёр бўлиши керак.  
Нафақат маъруза балки семинар дарсларини ҳам замонавий ахборот тех-

нологиялари ёрдамида ташкил қилиш имкони бор. Семинар дарсларини ташкил 
қилиш вақтида қуйидаги тавсияларга амал қилиш керак:  

- слайдларни намойиши вақти 5 дақиқадан кўп бўлмаслиги;  
- битта тақдимотни тайёрланиши вақтини тежаш мақсадида 2 – 3 нафар 

таълим олувчига берилиши;  
- дарс жараёнини тўғри тақсимлай олиш керак, ўқитувчи педагог дарсни 

якунлаши ва талабаларни баҳолай олиши учун вақт қолиши керак.  
Дарсларни эффективлигини оширишда мультимедиа воситаларидан 

фойдаланиш ҳам катта имкониятлар беради. Масалан, дарс ўтиш жараёнида 
овозли слайдлар ёки видеодарслардан фойдаланиш мумкин. Бундан ташқари 
дарс жараёнида турли аудио китоблар ёки компьютер тренажёрларидан фой-
даланиш таълми олувчини дарс жараёнига бўлган қизиқшини бир неча баробар 
ортиради. Замонавий ахборот технологияларидан фойдаланиб таълим жара-

                                                           
1Бахронова Матлюба Ахмедовна – преподаватель, Бухарский государственный 

университет, Узбекистан. 
2Атамурадов Жамшид Жалолович – преподаватель, Бухарский государственный 

университет, Узбекистан. 



 

 

100 

          
     

        
         

      
         

      
    

         
        

          
        

   
     

     
      

    
       

          
   

    
 

        
       

     
 

        
         

        
 

      
         
      

   
 

 
 

 

 
  

 
 

Педагогические науки

ёнини ташкил қилишда нафақат ўқитиш балки мустақил иш ёки назорат ишла- 
рини ўтказишда ҳам фойдаланиш мумкин.

  Мустақил ишларни ташкил қилиш вақтида таълим берувчи таълим 
олувчига турли слайдлар ёки кичик ҳажмга эга видеороликларни яратишни 
вазифа қилиб бериши мумкин. Бунда таълим олувчи  вазифага  мустақил ёнда- 
шади ва фикрлашга ўрганади. Баъзи бир гуманитар фанларни ўқитишда бу тех- 
нология яхши натижа бериши барчага маълум.

Назорат  ишларини  ўтказишда  турли ҳил электрон тестларни ташкил
қилиш мумкин. Бунинг учун таълим берувчидан ҳеч қандай ортиқча ҳаракат 
керак эмас. Сабаби, назорат ишларини ўтказиш учун тайёр тест дастурлари 
мавжуд ва бу дастурларни махсус ўрганиш шарт эмас. Бу дастурларни ишлатиш 
содда бўлиб, ҳоҳловчилар бу дастурларни ўзларини ўрганиш имконига эга 
бўладилар. Шунингдек  бу  дастурларни  икки ҳил режимда ишлатиш мумкин, 
яъни ўргатувчи ва назорат қилувчи.

  Биринчи  режимда  таълим  олувчи  мустақил равишда назорат иши учун 
тайёрланса, иккинчи режимда таълим олувчини баҳолаш имкони мавжуд. 
Бундай назорат ишларининг муҳим жиҳати  шундаки,  таълим  олувчига  объек- 
тив  баҳо қўйилади, яъни баҳолаш жараёнида таълим берувчининг ўрни сезил- 
майди ва таълим олувчи ўзининг баҳосини синов тугаши билан билиш имкони- 
га эга бўлади.

  Шуни  унутмаслик  лозимки,  технологияларни қўллашни ҳам фойдали ва 
зарарли томонлари мавжуд. Шу сабабли, таълим бериш жараёнини тўлиқ замо- 
навий ахборот технологиялари ёрдамида ўтиш хам ярамайди. Таълим олувчи- 
ларнинг технологияларга қарам бўлиб қолишларини олдини олиш мухим, 
таълим жараёнида ўзаро мулоқат савол жавоб, такрорлашга хам эътибор бериш 
керак.

  Замонавий  ахборот  технологияларидан  фойдаланиб  таълим  жараёнини 
ташкил қилишда педагогик воситаларни ҳам қўллаш хам керак. Таълим бериш 
жараёнини бу иккита технология уйғунлигида олиб бориш таълим бериш жа- 
раёнини янада қизиқарли, эффектив ва мухими эсда қоладиган бўлишини 
таъминлайди.

  Бундан  ташқари биз ўқитувчиларга аънанавий ўқитишдан кўра 
замонавий техника ёрдамида ўқитиш анча самарали эканлиги ҳақида маълумот 
беришимиз керак. Сабаби, таълим олувчилар учун ҳозирда назарий
билимларни амалиётда қўллаш муҳим ҳисобланади.

© М.А. Бахронова, Ж.Ж. Атамурадов, 2017

